
C2P29-a evsahibliyi etmək məsuliyyətini üzərinə Jötürən Azərbaycan 
Respublikası ilk Jünlərdən etibarən qlobal iqlim dəyişiklikləri, onun mənfi 
təzahürlərinin aradan qaldırılması sahəsində fəaliyyət Jöstərən beynəlxalq 
təşkilatlarla sıx təmaslar qurub, bütün tərəÀərin və həmfikir qrupların, eləcə 
də müşahidəçi qismində çıxış edən diJər maraqlı qurumların fikir və rəyləri 
diqqətdə saxlayıb� 

COP29-un müəyyən olunmuş prezi-
denti, Azərbaycanın ekologiya və təbii 
sərvətlər naziri Muxtar Babayev Bakıda 
Azərbaycan Hakimlər İttifaqı və Ali Məh-
kəmənin birgə təşkilatçılığı ilə “Hüquq və 
iqlim” mövzusunda keçirilən beynəlxalq 
konfransda bu barədə ətraflı məlumat 
verərək iqlim maliyyəsinin COP29-un 
əsas mövzusu və prioriteti kimi müəy-
yənləşdirildiyini bildirib. O, COP29 Səd-
rliyinin 14 əsas təşəbbüs irəli sürdüyünü, 
qarşıya qoyulan məqsədin isə təkcə milli 
deyil, həm də qlobal səviyyədə yeni ya-
naşmalar və innovativ həll yolları təklif 
etmək olduğunu vurğulayıb. Muxtar Baba-
yev Azərbaycanın bu təşəbbüslərlə qlobal 
səviyyədə “yaşıl” iqtisadiyyata keçidini 
dəstəkləməkdə öz liderliyini davam etdirə-
cəyini, ölkəmizin bu tədbirlərlə beynəlxalq 
səviyyədə etibarlı və məsuliyyətli tərəfdaş 
kimi mövqeyini daha da gücləndirəcəyinə 
əminliyini diqqətə çatdırıb. 

Yeri gəlmişkən, COP29-un müəyyən 
olunmuş prezidenti bir qədər əvvəl Tərəf-
lərə və Həmfikir Qruplara ünvanladığı 
məktubunda da bu sahədə həyata keçirilən 
hazırlıq işləri və çoxsaylı görüşlərlə yana-
şı, qarşıdakı aylarda reallaşdırılması nəzər-

də tutulan tədbirlərlə bağlı geniş və əhatəli 
məlumat verib.

Məlum olduğu kimi, dünya ölkələ-
rinin, iqlim sahəsində fəaliyyət göstərən 
dövlət və qeyri-hökumət təşkilatlarının 
COP29-dan gözləntiləri olduqca yüksək-
dir. Bakı konfransında həllinin tapacağına 
ümid bəslənilən məslələrdən biri də iqlim 
maliyyələşdirilməsi ilə bağlıdır. Təsadü-
fi deyil ki, bu mühüm məqam COP29-un 
müəyyən olunmuş prezidenti Muxtar Ba-
bayevin yuxarıda adıçəkilən məktubunda 
da öz əksini tapıb. Burada Paris Sazişinin 
bütün istiqamətlərində, xüsusilə də iq-
lim maliyyəsi sahəsində COP29-da birgə 
irəliləyişin əldə edilməsi üçün güclü ça-
ğırışların olduğunu vurğulayan Azərbay-
canın ekologiya və təbii sərvətlər naziri 
iqlim dəyişmələrinin fundamental insan 
hüquqlarının təminatına da ciddi təhlükə 
yaratdığını xatırladır, həmçinin sessiyanın 
dövlətlər və beynəlxalq təsisatlarla yanaşı, 
iqlim dəyişmələri danışıqlarında maraqlı 
olan digər tərəflər – ekoaktivistlər, uşaq və 
gənclər, əlilliyi olan şəxslər, eləcə də digər 
həssas qruplar üçün də əhəmiyyətli platfor-
ma olacağını qeyd edib. “Heç kimin kənar-
da qalmaması və bütün maraqlı tərəflərin 

COP prosesində iştirak hüququnun təmin 
edilməsi prioritet məsələlərdəndir. Bunun 
əhəmiyyəti nəzərə alınaraq ictimai işti-
rakçılıq barədə müddəa COP29 tədbirinin 
ölkəmizdə keçirilməsi ilə əlaqədar olaraq 
BMT-nin İqlim Dəyişmələri üzrə dərçivə 
Konvensiyasının Katibliyi ilə imzalanmış 
“Ev sahibi ölkə sazişi”ndə də öz əksini ta-
pıb”, – M.Babayev qeyd edib.

Ekspertlər bildirirlər ki, Azərbayca-
nın COP29-a sədrliyi dövründə iqlim də-
yişikliyi ilə mübarizədə qanunvericiliyin 
təkmilləşdirilməsi xüsusi əhəmiyyət kəsb 
edir. dünki qlobal iqlim böhranına qarşı 
mübarizədə hüquqi alətlərin gücləndiril-
məsi və beynəlxalq əməkdaşlığın daha da 
dərinləşdirilməsi ölkəmizdə yeni iqlim 
strategiyasının hazırlanması istiqamətin-
də işləri sürətləndirir. Azərbaycanın iqlim 
strategiyası həm qlobal öhdəliklərə uyğun-
laşmanı, həm də milli prioritetlərin icrasını 
özündə birləşdirir. Yeni strategiyada bütün 
iqtisadi sektorların əhatə olunacağı, aşağı 
karbonlu inkişafı hədəfləyəcəyi gözlənilir. 

Mütəxəssislərin fikrincə, bu gün qarşı-
da həllini gözləyən ən böyük çağırışlardan 
biri iqlim dəyişikliyinə uyğunlaşmaq üçün 
potensialın artırılmasıdır. Xüsusilə təmiz 
texnologiya və beynəlxalq iqlim maliyyə-
si sistemlərinə çıxışın məhdudluğu yerli 
səviyyədə yeni layihələrin gerçəkləşdiril-
məsinə çətinlik yaradır. Bununla bərabər, 
Azərbaycanın milli iqlim qanunvericiliyi 
bəzi sahələrdə beynəlxalq standartlara uy-
ğunlaşdırılmalı, iqlim dəyişikliyi ilə müba-

rizənin daha təsirli olması üçün əlavə is-
lahatlar keçirilməlidir. Qanunvericilikdə 
iqlim dəyişikliyinə qarşı daha aydın və 
konkret mexanizmləri tətbiq etməklə həm 
qlobal iqlim öhdəliklərimizin icrasında, 
həm də iqlim hüquqpozmalarının qarşısı-
nın alınmasında daha güclü hüquqi əsaslar 
yaradılmalıdır. 

Bütün bu qeyd edilənlərin gerçəkləş-
dirilməsi isə ölkəmizdə iqlim dəyişmələri 
ilə mübarizənin uğurunu şərtləndirir, kənd 
təsərrüfatı, su ehtiyatları, meşə, biomüxtə-
liflik, səhiyyə və turizm sahələrinin inki-
şafını sürətləndirir, Xəzər dənizinin səviy-
yəsinin ciddi şəkildə azalmasının qarşısını 
alır. Bir sözlə, Azərbaycanın milli iqlim 
qanunvericiliyinin müəyyən sektorlarda 
beynəlxalq standartlara uyğunlaşdırılması, 
bununla bağlı əlavə islahatlar keçirilməsi 
antropogen və texnogen təsirləri zəiflədir. 

COP29-un müəyyən olunmuş prezi-
denti Muxtar Babayevin sözlərinə görə, 
iqlim dəyişmələrinin təsiri gücləndikcə 
qanunvericiliyin rolu da artır. Hüquq sis-
temləri yalnız emissiyaların azaldılmasını 
təmin etməklə kifayətlənməməli, iqlim də-
yişmələrinin təsirlərindən ən çox əziyyət 
çəkən icmaların hüquqlarının qorunmasına 
yönəldilməlidir. Hüquq sistemləri iqlim 
dəyişmələri üzrə qlobal sazişlərin icrasını 
gerçəkləşdirməli, iqlim ədalətini həyata 
keçirməli, ən əsası iqlimə həssas olanların 
hüquqlarını qorumalıdır. Bu vəzifələr təkcə 
milli səviyyədə deyil, həm də beynəlxalq 
əməkdaşlıq çərçivəsində reallaşdırılmalı-
dır. Beynəlxalq hüquq iqlim dəyişmələri 
ilə mübarizədə ən güclü vasitələrdəndir. 
Bir çox ölkə məhkəmələrində iqlim dəyi-
şikliyi ilə bağlı məsələlərə baxılır və qərar-
lar çıxarılır.

Bakı qlobal iqlim 
savaşının baş qərargahıdır

COP29 Azərbaycan Sədrliyinin  
diplomatik təqdimatı 

Dünən C2P29 Azərbaycan Əməliyyat ùirkəti Azərbaycanda akkreditə olunmuş 
diplomatik korpusun üzvləri üçün iqlim konfransına hazırlıq prosesi və tədbir planları 
ilə əlaqədar ikinci brifinqini keçirib�

Əməliyyat Şirkətinin mətbuat ofisindən aldı-
ğımız məlumata görə, tədbirdə COP29 Azərbay-
can Əməliyyat Şirkətinin İdarə Heyətinin sədri və 
Əməliyyatlar üzrə baş icraçı Nərmin Carçalova, 
Azərbaycan Respublikası Prezidentinin Proto-
kol xidməti rəisinin müavini Ramin Tağıyev, 
həmçinin Bakıda rəsmi səfərdə olan UNFCCC 
Konfrans İşləri Şöbəsinin direktoru :asim Mir 
və BMT-nin Təhlükəsizlik departamentinin nü-
mayəndəsi Kevin O¶Hanlon iştirak ediblər. 

Hibrid formatda təşkil edilən interaktiv bri-
finqə Azərbaycanda fəaliyyət göstərən diploma-
tik missiyaların rəhbər şəxsləri ilə yanaşı, respub-
likamızda akkreditə olunmuş və xarici ölkələrdə 
yerləşən diplomatik korpusun nümayəndələri də 
daxil olmaqla, ümumilikdə, 150-dən artıq diplo-
mat qoşulub.

Brifinqdə geniş təqdimatla çıxış edən Nərmin 
Carçalova COP prosesinin təqviminə daxil edilən 
başlıca tədbirlər, fərqli istiqamətlərdə aparılan 
intensiv hazırlıq prosesi, konfransın keçiriləcə-
yi Bakı Stadionunda COP29-la bağlı müxtəlif 
məqsədlər üzrə ərazi bölgüsü və müvafiq inf-
rastrukturun qurulması istiqamətində görülən 
işlər barədə ətraflı məlumat verib. N.Carçalova 

COP29 zamanı bütün rəsmi tədbirlərin keçirilə-
cəyi məkan olan Mavi Zonanın, eləcə də müxtə-
lif tərəfləri innovativ iqlim yanaşmaları üçün bir 
araya gətirəcək Yaşıl Zonanın qurulması üzrə irə-
liləyişlər barədə ətraflı məlumat verərək, işlərin 
plana uyğun şəkildə davam etdirildiyini bildirib.

Prezidentin Protokol xidməti rəisinin müa-
vini Ramin Tağıyev COP29 çərçivəsində təşkil 
ediləcək İqlim Fəaliyyəti üzrə Dünya /iderlə-
rinin Sammitində iştirak üçün Bakıya gələcək 
dövlət və hökumət rəhbərlərinə, rəsmi heyətlə-
rinə şamil olunan imtiyazlar, qarşılama, yerləş-
dirilmə və nəqliyyat məsələlərində protokolla 
bağlı yer alan məqamlara toxunub. O, Heydər 
Əliyev Beynəlxalq Aeroportunun tədbir zamanı 
fəaliyyət sxemi, şəhərdaxili nəqliyyatın təmin 
edilməsi, eləcə də Dünya İqlim Fəaliyyəti Sam-
mitinin gündəliyi haqqında diplomatları məlu-
matlandırılıb.

“Azərkosmos”un Millətlər Birliyi 
Təşkilatı ilə ekoloMi əməkdaşlığı

“Azərkosmos” Millətlər Birliyi 7əşkilatının (MB7) üzvləri sırasındakı inkişaf etməkdə olan kiçik 
ada dövlətləri və diJər həssas üzv ölkələri ilə iqlimlə ba÷lı fəaliyyətin Jücləndirilməsi istiqamətində 
əməkdaşlı÷ı Azərbaycan və MB7-nin birJə imzaladı÷ı memorandum çərçivəsində həyata keçirir�

Rəqəmsal İnkişaf və Nəqliyyat Nazirliyinin yaydığı məlu-
matda qeyd edilir ki, “Azərkosmos” birliyə üzv olan ölkələrə 
iqlim dəyişikliyində kosmik texnologiya və coğrafi məlumat-
lar vasitəsilə təhlillərin aparılması, eləcə də fəaliyyətin qiy-
mətləndirilməsi məqsədilə kompleks proqram hazırlayıb. 

Proqram çərçivəsində birliyin üzvü olan dövlətlərdə, xü-
susilə Karib dənizi regionunda və Sakit okean ölkələrinin 
ərazilərində peyk görüntülərindən istifadə etməklə quraqlıq 
səviyyəsinin monitorinqi və quraqlıq riskinin qiymətləndiril-
məsi, əkin sahələrinin sinifləndirilməsi, meşələrin kompleks 
monitorinqi, həmçinin metan (CH4) konsentrasiyasının kos-
mik monitorinqi fəaliyyətləri icra olunacaq. 

Bu fəaliyyətləri icra edərkən vacib məqam olan məsafə-
dən müşahidə və Coğrafi İnformasiya Sistemləri üzrə bilik və 
bacarıqların artırılması, tematik təlim və konsultasiyanın ve-

rilməsi proqramın tərkib hissələridir.
Kosmik həllərə çıxış imkanının olub-olmamasından asılı 

olmayaraq bütün ölkələr gündəlik olaraq kosmik xidmətlərdən 
istifadə edirlər.

Hazırda iqlim dəyişikliyinin mənfi təsirlərinin ön cəbhə 
xəttində olan kiçik ada dövlətlərində iqlimin monitorinqinin 
ən güclü aləti kosmik həllərdir. Məsələn, kosmik texnologiya 
ada dövlətlərinin davamlı dolanışıq və iqtisadi inkişafı üçün 
həyati əhəmiyyət kəsb edən işlərdə rol oynayır. Həmçinin 
sahil mühafizəsi üçün sahil xətlərinin monitorinqi, okeanda 
suyun səviyyələrinin monitorinqi, qeyri-qanuni balıq ovuna 
nəzarət və neft dağılmalarının aşkar edilməsi kimi nümunələri 
misal göstərmək olar. Kosmik texnologiya əlçatmaz ərazilər-
dən məlumat əldə etməyi təmin edir. Bu da kiçik ada dövlət-
lərinin gələcəyi üçün mühüm əhəmiyyət kəsb edən aspektdir.

“Azərkosmos”un hazırladığı bu proqram iqlim dəyişikli-
yinə həssas və kosmosa az və ya heç bir çıxışı olmayan döv-
lətlərdə Azərbaycanın kosmik təcrübəsini bölüşmək və onla-
rın kosmos sahəsində insan kapitalının inkişafına öz töhfəsini 
verəcək.

Kosmik texnologiya və coğrafi məlumatların gücündən 
istifadə etməklə bu tərəfdaşlıq iqlimə davamlılığı gücləndir-
mək, fəlakətlərə hazırlığı təkmilləşdirmək və davamlı inkişafı 
dəstəkləmək məqsədini daşıyır. Kosmik həlləri özündə ehti-
va edən bu proqram Millətlər Birliyi Təşkilatına daxil olan 
dövlətlərə həm Bakıda keçiriləcək COP29 tədbirində, həm də 
gələcəkdəki iqlim dəyişikliyi üzrə fəaliyyətlərdə bir növ yol 
xəritəsi rolunu oynayacaq.

İqlim barometrində “qırmızı” hədd 
6on �� iOdə karbon tXOOantıOarı �� PiOyard tondan �� PiOyard tona oatıb

1izami *əncəvi Beynəlxalq 0ərkəzinin Kəmsədri øsmail 
Serageldin Bakıda keoirilən ³*enişləndirilmiş ùəৼaÀıq dər-
oivəsində �mumi iştirak vasitəsilə iqlim məsələlərinin şəৼaI-
lı÷ının artırılması´ adlı y�ksək səviyyəli dialoq oəroivəsində 
Kəyəcan təbili oalıb. 

Görkəmli ictimai-siyasi xadim bildirib ki, əgər 30 il əvvəl 
bəşəriyyət atmosferə ildə 33 milyard ton karbon qazı buraxır-
dısa, hazırda bu rəqəm ildə 54 milyard tondur: “Bu gün kar-

bon qazının konsentrasiyası Yer kürəsinin son 2 milyon ildə 
metan və azot oksidləşməsi isə son 800 min ildə ən yüksək 
səviyyədədir”.

İ.Serageldin vurğulayıb ki, iqlim dəyişikliyinin ziyanını 
azaltmağa kömək edəcək mühüm qərarlar qəbul edilməli, bu-
nun üçün birgə səmərəli fəaliyyət göstərilməlidir. Yalnız bu 
yolla vəziyyət düzəldilə və bəşəriyyət fəlakətdən xilas edilə 
bilər.


